Aðalfundur foreldrafélags Giljaskóla

Haldinn á sal skólans mánudaginn 4.maí 2009 kl 20:00

1) Mættir voru 36 fyrir utan stjórn, sem er besta mæting í mörg ár, ef ekki nokkru sinni. Sigurður formaður setti fundinn og bauð gesti velkomna. Fundarstjóri var kosinn Anna Karen Úlfarsdóttir, verðandi stjórnarmeðlimur.

2) Eyrún ritari flutti samantekt af störfum foreldrafélagsins síðasta skólaár. 
3) Tryggvi gjaldkeri kynnti ársreikninga síðasta árs og voru þeir samþykktir. Hann kynnti einnig hugmyndir að innheimtu næsta vetrar, að setja innheimtu í gegn um heimabanka. Ekk mundi fylgja þessu mikill kostnaður og mundi sá peningur sem nemendur fengu áður fyrir innheimtuna áfram renna í ferðasjóð 10. bekkjar en með öðrum hætti.

4) Ný stjórn var kosin á fundinum. Sigurður formaður lætur af störfum, en þrír nýjir meðlimir koma inn. 
Stjórn foreldrafélagsins skólaárið 2009-2010 verður því skipuð eftirfarandi aðilum:
Eyrún Björg Þorfinnsdóttir: formaður

Ólafur Jónsson: varaformaður

Tryggvi Haraldsson: Gjaldkeri

Lilja Gísladóttir: ritari

Óðinn Valsson: meðstjórnandi

Anna Karen Úlfarsdóttir: meðstjórnandi

Ingi Torfi Sverrisson: meðstjórnandi

Sigrún Baldursdóttir: meðstjórnandi
5)  Önnur mál sem rædd voru á fundinum
a) Staðan á byggingu íþróttahúss við skólann var kynnt. Samkvæmt fulltrúa frá Akureyrarbæ verður hægt að byrja að nota húsið í febrúar – mars árið 2010. Fundargestur tjáði það að samkvæmt íþróttafulltrúa Akureyrarbæjar, væri ekki gert ráð fyrir að taka húsið í notkun fyrr en haustið 2010. Það kæmi sér afar illa, þar sem áætlað er að halda stórt fimleikamót á Akureyri í ársbyrjun 2010. Stjórnin mun fylgja þessu máli eftir.
b) Kynning á félagsmiðstöð: Anna, starfsmaður félagsmiðstöðvar skólans kynnti starfsemi félagsmiðstöðvarinnar. Hún lýsti því starfi sem þar fer fram og talaði um að sífellt væri aukin aðsókn nemenda ár frá ári. Aukning hefur einnig verið á samstarfi félagsmiðstöðvarinnar við aðrar slíkar á Akureyri og á landsvísu. Anna lýsti yfir áhyggjum af því hvað yrði um þjónustu sem þessa í þeim sparnaðaraðgerðum sem alls staðar eru uppi, en vonaði að félagsmiðstöðvar héldu velli sem valkostur fyrir unglinga.
c) Mötuneytismál: Mötuneytismál hafa mikið verið rædd meðal foreldra barna í Giljaskóla á undanförnum árum. Ekki hefur mikið gerst í þeim efnum. Helst kvarta foreldrar yfir lélegu fæði, og lítið fjölbreyttu. Bent er á að börn alls staðar í bænum borga það sama fyrir skólamáltíðir, en talsvert misjafnt er hvað er boðið upp á. Foreldrar telja að bæta mætti þjónustu og mat í mötuneytum ef meiri samvinna og samræming væri milli skóla bæjarins. Stofnuð var nefnd á fundinum til að taka þessi mál til skoðunar. Lilja Gísladóttir leiðir nefndina og fékk hún 3 áhugasama foreldra í lið með sér.
d) Bekkjarfulltrúamál: Voru lítillega rædd. Ítrekuð var sú stefna stjórnar að bekkjarfulltrúar starfi í öllum bekkjum skólans og að í gegn um þá megi virkja foreldrasamstarf betur innan skólans. Stjórnin kemur til með að fylgja því eftir á næsta skólaári að bekkjarfulltrúar verði kjörnir í öllum bekkjum strax að hausti.
e) Reykjaferðir: þar sem skóladeild Akureyrarbæjar hefur ákveðið að skera niður ferðir 7.bekkinga í skólum Akureyrar að Reykjum í Hrútafirði, er ekki meiningin að nein slík ferð verði farin á vegum Giljaskóla næsta vetur. Foreldrar eru að skoða möguleikann á því að sjá sjálfir um framkvæmd Reykjaferða í samstarfi við skólayfirvöld. Heyrst hefur að eitthvað svipað sé í gangi í öðrum skólum á Akureyri. Foreldrar kæmu þá til með að sjá um kostnað en nytu aðstoðar skólans við framkvæmdina, tryggingar oþh. Þetta mál verður skoðað áfram en ljóst er að lítill tími er til stefnu.
f) Önnur mál – umræður: ýmis önnur mál voru rædd á líflegum fundi.
· Td. lýsti foreldri yfir áhyggjum af kvíða barna vegna efnahagsástandsins þjóðfélaginu. Þó nokkuð hefur verið talað um þessi mál, ma. í fjölmiðlum. Á sama tíma virðist lítið vera gert til að hlífa börnunum við umræðu um vandann og þau jafnvel dregin inn í umræðuna. Fundurinn var sammála um að hlífa þyrfti börnunum og þyrftum við sem foreldrar og einnig starfsfólk skólans að hafa gát á hvað við segjum svo börnin heyri

· Annað foreldri vildi kvarta yfir því að það gangi illa að fá skilaboð send heim skriflega úr skólanum. Viðkomandi hefur ekki góðan tölvuaðgang og getur því illa treyst á samskiptaform eins og mentor og tölvupóst. Viðkomandi segist ítrekað hafa beðið kennara barns síns að skrifa heimanám í bók – sem hann sjálfur keypti, en ekki gengið vel. Þetta er að sjálfsögðu ekki gott mál og mun Steina – tengiliður skólans og foreldrafélagsins fara með þetta mál áfram.

Skemmtiatriði: Í lok fundar var sýnd stuttmyndin sem sigraði stuttmyndadaga Giljaskóla á þemadögum í ár.

Fundi slitið kl 21:40

Fundarritari: Eyrún Björg Þorfinnsdóttir
